
Nafarroa Bai parlamentu-taldeari atxikitako foru parlamentari Aitor Etxarri Pellejero jaunak galdera egin du Errege Bardeako Natura Parkeko sai zuriak babesteko hartutako neurriei buruz (PES-406). Hona hemen Landa Garapeneko eta Ingurumeneko kontseilariaren erantzuna:

1.- Zer neurri hartu ditu Nafarroako Gobernuak espezie babestu horien alde?

Landa Garapeneko eta Ingurumeneko Departamentuak espeziea babesteko egiten duen lana elkarren osagarri diren bi alderditan laburbil daiteke:
A) Jarraipen- eta kontrol-lanak.
► Hamar urtean behin egiten da harkaitzetako hegazti harraparien aldizkako errolda orokorra autonomia-erkidegoen artean koordinatuta, eta sai zuria da erroldaren xede diren espezieetako bat. Azken errolda 2000an egin zen, eta aurten haren hurrengoa egiten ari da. 

► Nafarroako Urbasa/ipar-mendebaldean ere errolda espezifikoak egin dira. 

► Informazioaren osagarri, CISCeko ikertzaileek jarraipen-lana egiten dute urtero Bardean, eta laguntza ematen zaie. Inguru hori urtero kontrolatzen da 1989tik, eta Nafarroako populazio osoaren %25 inguru hartzen du. 

► Gainera, badago, gutxi sistematizatuta egon arren, garrantzitsua den informazio bat, espezieak maiz begiztatzen baitira (arroiletan, adibidez: Arbaiun eta Irunberri, hala nola Urbasa; jarraipena bateratua da), goroztegietan agertzen baitira, leku jakin batzuetan habia egiten baitute eta abar.  
B) Babes-lana. Besteak beste:
► Habiak egitea:
Duela urte askotatik, babes-sareak harrapariek habiak non jartzen dituzten kontuan hartuta diseinatzea proposatu da. Habiak jartzeko lekuak aukeratzean, berezkoa da ohiturak aldatzea eta, horren ondorioz, ezinezkoa da epe luzean ziurtasuna izatea, eta hori bereziki da azpimarragarria sai zuriaren kasuan, ez baitu ohiturarik kumeak kolonietan hazteko; hala ere, 2000an egindako erroldak argi utzi zuen kokaguneen %55 babestuetako eremuetako inguruetan zegoela (ehuneko horren %96 Natura 2000ren barruan), eta horrek adierazten du babesaren diseinuari dagokionez egindako aurreikuspenak zuzen egin direla. 

Departamentuko foruzainek habien prospekzio- eta zaintza-lanak egin ohi dituzte. 

► Elikadura:
Espezie honen eta beste espezie nekrofago batzuen elikagaien hornidura bermatzeko, Nafarroako Gobernuak Hegazti Nekrofagoen Osagarrizko Elikadura Lekuen Sarea (PASAN) zaintzea, hobetzea eta zaharberritzea sustatu du azken bi urteetan. Orain arte, 11 elikadura-gune sortu dira: Napal, Irunberri, Zarrakaztelu, Zudairi, Zangoza, Garralda, Itzagaondoa, Gorramendi eta Zandueta. Sare horren sorrerak nabarmenkien mesedetutako animalien artean daude sai zuriak. 

► Elektrokuzioa
Azken 15 urteetan, goi-tentsioko lineak egokitzeko lana egiten ari da, harrapari batzuk (besteak beste, sai zuria) elektrokuta ez daitezen. 

2. eta 3.- Zer produktuk edo substantziak pozoitu dituzte harrapari horiek? Zenbat hil dira azken urteetan?
Substantziengatik hauek hil ahal izan direla esan dezakegu ziurtasunez:
2004

	Lekua/ingurua
	Espeziea
	Substantzia

	Bardea (El cubilar)
	Sai zuria
	Fention

	Zarrakaztelu
	Sai zuria
	Karbofuranoa

	Bardea (El rallón)
	Sai zuria
	Karbofuranoa


2007

	Lekua/ingurua
	Espeziea
	Substantzia

	Bardea
	Sai zuria
	

	Bardea
	Sai zuria
	

	Bardea
	Sai zuria
	


2007ko kasuetan, ezin izan zen jakin zer substantzia erabili ziren.
Hori jakinarazten dut, Parlamentuko Erregelamenduaren 192. artikuluan xedatutakoa betez.
Iruñean, 2010eko martxoaren 23an
Landa Garapeneko eta Ingurumeneko kontseilaria: Begoña Sanzberro Iturriria

